
shrIKrishna Upanishad

ஶ்ரீக்ரு’ஷ்ணோபநிஷத்

॥ ஶ்ரீ கு³ருப்⁴யோ நம:ஹரி: ௐ ॥
யோ ராம: க்ரு’ஷ்ணதாமேத்ய ஸார்வாத்ம்யம் ப்ராப்ய லீலயா ।
அதோஷயத்³தே³வமௌநிபடலம் தம் நதோऽஸ்ம்யஹம் ॥ 1॥

ௐ ப⁴த்³ரம் கர்ணேபி: ⁴ ஶ‍்ரு’ணுயாம தே³வா ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாம்ஸஸ்தநூபி⁴ர்வ்யஶேம தே³வஹிதம் யதா³யு: ।
ஸ்வஸ்தி ந இந்த்³ரோ வ்ரு’த்³த⁴ஶ்ரவா:ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோऽரிஷ்டநேமி:ஸ்வஸ்தி நோ ப்³ரு’ஹஸ்பதிர்த³தா⁴து ।

ௐ ஶாந்தி: ஶாந்தி: ஶாந்தி: ।
॥ அத² ப்ரத²ம க²ண்ட:³ ॥

ஹரி: ௐ । ஶ்ரீமஹாவிஷ்ணும் ஸச்சிதா³நந்த³லக்ஷணம் ராமசந்த்³ரம்
த்³ரு’ஷ்ட்வா ஸர்வாங்க³ஸுந்த³ரம் முநயோ வநவாஸிநோ விஸ்மிதா ப³பூ⁴வு: ।
தம் ஹோசுர்நோऽவத்³யமவதாராந்வை க³ண்யந்தே ஆலிங்கா³மோ ப⁴வந்தமிதி ।
ப⁴வாந்தரே க்ரு’ஷ்ணாவதாரே யூயம் கோ³பிகா பூ⁴த்வா மாமாலிங்க³த²
அந்யே யேऽவதாராஸ்தே ஹி கோ³பா ந ஸ்த்ரீஶ்ச நோ குரு । அந்யோந்யவிக்³ரஹம்
தா⁴ர்யம் தவாங்க³ஸ்பர்ஶநாதி³ஹ । ஶாஶ்வதஸ்பர்ஶயிதாஸ்மாகம்
க்³ரு’ண்ஹீமோऽவதாராந்வயம் ॥ 1॥
ருத்³ராதீ³நாம் வச: ஶுத்வா ப்ரோவாச ப⁴க³வாந்ஸ்வயம் ।
அங்க³ஸங்க³ம் கரிஷ்யாமி ப⁴வத்³வாக்யம் கரோம்யஹம் ॥ 2॥
மோதி³தாஸ்தே ஸுரா ஸர்வே க்ரு’தக்ரு’த்யாது⁴நா வயம் ।
யோ நந்த:³ பரமாநந்தோ³ யஶோதா³முக்திகே³ஹிநீ ॥ 3॥ (மௌக்திகே³ஹிநீ)

மாயா ஸா த்ரிவிதா⁴ ப்ரோக்தா ஸத்த்வராஜஸதாமஸீ ।
ப்ரோக்தா ச ஸாத்த்விகீ ருத்³ரே ப⁴க்தே ப்³ரஹ்மணி ராஜஸீ ॥ 4॥
தாமஸீ தை³த்யபக்ஷேஷு மாயா த்ரேதா⁴ ஹ்யுதா³ஹ்ரு’தா ।

ஶ்ரீக்ரு’ஷ்ணோபநிஷத்

அஜேயா வைஷ்ணவீ மாயா ஜப்யேந ச ஸுதா புரா ॥ 5॥ (அஜேயா)

தே³வகீ ப்³ரஹ்மபுத்ரா ஸா யா வேதை³ருபகீ³யதே ।
நிக³மோ வஸுதே³வோ யோ வேதா³ர்த:² க்ரு’ஷ்ணராமயோ: ॥ 6॥
ஸ்துவதே ஸததம் யஸ்து ஸோऽவதீர்ணோ மஹீதலே ।
வநே வ்ரு’ந்தா³வநே க்ரீட³ங்கோ³பகோ³பீஸுரை:ஸஹ ॥ 7॥
கோ³ப்யோ கா³வ ரு’சஸ்தஸ்ய யஷ்டிகா கமலாஸந: ।
வம்ஶஸ்து ப⁴க³வாந் ருத்³ர: ஶ‍்ரு’ங்க³மிந்த்³ர:ஸகோ³ஸுர: ॥ 8॥
கோ³குலம் வநவைகுண்ட²ம் தாபஸாஸ்தத்ர தே த்³ருமா: ।
லோப⁴க்ரோதா⁴த³யோ தை³த்யா: கலிகாலஸ்திரஸ்க்ரு’த: ॥ 9॥
கோ³பரூபோ ஹரி:ஸாக்ஷாந்மாயாவிக்³ரஹதா⁴ரண: ।
து³ர்போ³த⁴ம் குஹகம் தஸ்ய மாயயா மோஹிதம் ஜக³த் ॥ 10॥
து³ர்ஜயா ஸா ஸுரை:ஸர்வைர்த்⁴ரு’ஷ்டிரூபோ ப⁴வேத்³த்³விஜ: ।
ருத்³ரோ யேந க்ரு’தோ வம்ஶஸ்தஸ்ய மாயா ஜக³த்கத²ம் ॥ 11॥
ப³லம் ஜ்ஙாநம் ஸுராணாம் வை தேஷாம் ஜ்ஙாநம் ஹ்ரு’தம் க்ஷணாத் ।
ஶேஷநாகோ³ ப⁴வேத்³ராம: க்ரு’ஷ்ணோ ப்³ரஹ்மைவ ஶாஶ்வதம் ॥ 12॥
அஷ்டாவஷ்டஸஹஸ்ரே த்³வே ஶதாதி⁴க்ய:ஸ்த்ரியஸ்ததா² ।
ரு’சோபநிஷத³ஸ்தா வை ப்³ரஹ்மரூபா ரு’ச:ஸ்த்ரியா: ॥ 13॥
த்³வேஷஶ்சாணூரமல்லோऽயம் மத்ஸரோ முஷ்டிகோ ஜய: ।
த³ர்ப:குவலயாபீடோ³ க³ர்வோ ரக்ஷ: க²கோ³ ப³க: ॥ 14॥
த³யா ஸா ரோஹிணீ மாதா ஸத்யபா⁴மா த⁴ரேதி வை ।
அகா⁴ஸுரோ மஹாவ்யாதி:⁴ கலி: கம்ஸ:ஸ பூ⁴பதி: ॥ 15॥
ஶமோ மித்ர:ஸுதா³மா ச ஸத்யாக்ரூரோத்³த⁴வோ த³ம: ।
ய: ஶங்க:²ஸ ஸ்வயம் விஷ்ணுர்லக்ஷ்மீரூபோ வ்யவஸ்தி²த: ॥ 16॥
து³க்³த⁴ஸிந்தௌ⁴ ஸமுத்பந்நோ மேக⁴கோ⁴ஷஸ்து ஸம்ஸ்ம்ரு’த: ।
து³க்³தோ⁴த³தி: ⁴ க்ரு’தஸ்தேந ப⁴க்³நபா⁴ண்டோ³ த³தி⁴க்³ரு’ஹே ॥ 17॥
க்ரீட³தே பா³லகோ பூ⁴த்வா பூர்வவத்ஸுமஹோத³தௌ⁴ ।
ஸம்ஹாரார்த²ம் ச ஶத்ரூணாம் ரக்ஷணாய ச ஸம்ஸ்தி²த: ॥ 18॥

ஶ்ரீக்ரு’ஷ்ணோபநிஷத்

க்ரு’பார்தே²ஸர்வபூ⁴தாநாம் கோ³ப்தாரம் த⁴ர்மமாத்மஜம் ।
யத்ஸ்ரஷ்டுமீஶ்வரேணாஸீத்தச்சக்ரம் ப்³ரஹ்மரூபத்³ரு’க் ॥ 19॥
ஜயந்தீஸம்ப⁴வோ வாயுஶ்சமரோ த⁴ர்மஸஞ்ஜ்ஙித: ।
யஸ்யாஸௌ ஜ்வலநாபா⁴ஸ: க²ட்³க³ரூபோ மஹேஶ்வர: ॥ 20॥
கஶ்யபோலூக²ல: க்²யாதோ ரஜ்ஜுர்மாதாऽதி³திஸ்ததா² ।
சக்ரம் ஶங்க²ம் ச ஸம்ஸித்³தி⁴ம் பி³ந்து³ம் ச ஸர்வமூர்த⁴நி ॥ 21॥
யாவந்தி தே³வரூபாணி வத³ந்தி விபு⁴தா⁴ ஜநா: ।
நமந்தி தே³வரூபேப்⁴ய ஏவமாதி³ ந ஸம்ஶய: ॥ 22॥
க³தா³ ச காளிகா ஸாக்ஷாத்ஸர்வஶத்ருநிப³ர்ஹிணீ ।
த⁴நு: ஶார்ங்க³ம் ஸ்வமாயா ச ஶரத்கால:ஸுபோ⁴ஜந: ॥ 23॥
அப்³ஜகாண்ட³ம் ஜக³த்பீ³ஜம் த்⁴ரு’தம் பாணௌ ஸ்வலீலயா ।
க³ருடோ³ வடபா⁴ண்டீ³ர:ஸுதா³மா நாரதோ³முநி: ॥ 24॥
வ்ரு’ந்தா³ ப⁴க்தி: க்ரியா பு³த்³தி:⁴ ஸர்வஜந்துப்ரகாஶிநீ ।
தஸ்மாந்ந பி⁴ந்நம் நாபி⁴ந்நமாபி⁴ர்பி⁴ந்நோ ந வை விபு:⁴ ।
பூ⁴மாவுத்தாரிதம் ஸர்வம் வைகுண்ட²ம் ஸ்வர்க³வாஸிநாம் ॥ 25॥

ஸர்வதீர்த²ப²லம் லப⁴தே ய ஏவம் வேத³ । தே³ஹப³ந்தா⁴த்³விமுச்யதே இத்ய்பநிஷத்
।
ௐ ப⁴த்³ரம் கர்ணேபி:⁴ ஶ‍்ரு’ணுயாம தே³வா ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாம்ஸஸ்தநூபி⁴ர்வ்யஶேம தே³வஹிதம் யதா³யு: ।
ஸ்வஸ்தி ந இந்த்³ரோ வ்ரு’த்³த⁴ஶ்ரவா:ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோऽரிஷ்டநேமி:ஸ்வஸ்தி நோ ப்³ரு’ஹஸ்பதிர்த³தா⁴து ।

॥ இதி ௐ தத்ஸத் ॥
Conventionally, the Krishnopanishad ends here.

The second part which is a sankarShaNopaniShat ஸங்கர்ஷணோபநிஷத்
is added as per Ramanuja and Gaudiya sampradAya.

॥ இதி ப்ரத²ம க²ண்ட:³ ॥
॥ அத² த்³விதீய: க²ண்ட:³ ॥

(ஸங்கர்ஷணோபநிஷத்)

ஶேஷோ ஹ வை வாஸுதே³வாத் ஸங்கர்ஷணோ நாம ஜீவ ஆஸீத் ।
ஸோऽகாமயத ப்ரஜா:ஸ்ரு’ஜேயேதி ।
தத: ப்ரத்³யும்நஸஞ்ஜ்ஙக ஆஸீத் ।
தஸ்மாத் அஹங்காரநாமாநிருத்³தோ⁴ ஹிரண்யக³ர்போ⁴ऽஜாயத ।
தஸ்மாத் த³ஶ ப்ரஜாபதயோ மரீச்யாத்³யா:
ஸ்தா²ணுத³க்ஷகர்த³மப்ரியவ்ரதோத்தாநபாதா³த³யோऽப்யஜாயந்த । (ப்ரியவ்ரதோத்தாநபாத³வாயவோ
வ்யஜாயந்த)

தேப்⁴ய:ஸர்வாணி பூ⁴தாநி ச ।
தஸ்மாச்சே²ஷாதே³வ ஸர்வாணி (ச பூ⁴தாநி)ஸமுத்பத்³யந்தே ।
தஸ்மிந்நேவ ப்ரலீயந்தே ।
ஸ ஏவ ப³ஹுதா⁴ ஜாயமாந:ஸர்வாந் பரிபாதி ।
ஸ ஏவ காத்³ரவேயோ வ்யாகரணஜ்யோதிஷாதி³ஶாஸ்த்ராணி நிர்மிமாணோ
ப³ஹுபி⁴ர்முமுக்ஷுபி⁴ருபாஸ்யமாநோऽகி²லாம் பு⁴வமேகஸ்மிந்
ஶீர்ஷ்ண ஸித்³தா⁴ர்த²வத³வத்⁴ரியமாண:ஸர்வைர்முநிபி: ⁴
ஸம்ப்ரார்த்²யமாந:ஸஹஸ்ரஶிக²ராணி மேரோ:
ஶிரோபி⁴ராவார்யமாணோ மஹாவாய்வஹங்காரம் நிராசகார ।
ஸ ஏவ ப⁴க³வாந் ப⁴க³வந்தம் ப³ஹுதா⁴ விப்ரீயமாண:அகி²லேந ஸ்வேந
ரூபேண யுகே³ யுகே³ தேநைவ ஜயமாந:ஸ ஏவ ஸௌமித்ரிரைக்ஷ்வாக:
ஸர்வாணி தா⁴நுஷஶஸ்த்ராணி ஸர்வாண்யஸ்த்ரஶஸ்த்ராணி ப³ஹுதா⁴
விப்ரீயமாநோ ரக்ஷாம்ஸி ஸர்வாணி விநிக்⁴நம்ஶ்சாதுர்வர்ண்யத⁴ர்மாந்
ப்ரவர்தயாமாஸ ।
ஸ ஏவ ப⁴க³வாந் யுக³ஸந்தி⁴காலே ஶாரதா³ப்⁴ரஸம்நிகாஶோ
ரௌஹிணேயோ வாஸுதே³வ:ஸர்வாணி க³தா³த்³யாயுத⁴ஶஸ்த்ராணி
வ்யாசக்ஷாணோ நைகாந் ராஜந்யமண்ட³லாந்நிராசிகீர்ஷு:
பூ⁴பா⁴ரமகி²லம் நிசகா²ந ।
ஸ ஏவ ப⁴க³வாந் யுகே³ துரீயேऽபி ப்³ரஹ்மகுலே (ப்³ரஹ்மண்யாம்) ஜாயமாந:ஸர்வ
உபநிஷத³ உத்³தி³தீ⁴ர்ஷு:ஸர்வாணி த⁴ர்மஶாஸ்த்ராணி
விஸ்தாரயிஷ்ணு:ஸர்வாநபி ஜநாந் ஸந்தாரயிஷ்ணு:

ஸர்வாநபி வைஷ்ணவாந் த⁴ர்மாந் விஜ்ரு’ம்ப⁴யந்
ஸர்வாநபி பாஷண்டா³ந்நிசகா²ந ।
ஸ ஏஷ ஜக³த³ந்தர்யாமீ ।
ஸ ஏஷ ஸர்வாத்மக: ।
ஸ ஏஷ முமுக்ஷுபி⁴ர்த்⁴யேய: ।
ஸ ஏஷ மோக்ஷப்ரத:³ ।
ஏதத்ஸ்ம்ரு’த்யா ஸர்வேப்⁴ய: பாபேப்⁴யோ முச்யதே ।
தந்நாம ஸங்கீர்தயந் விஷ்ணுஸாயுஜ்யம் க³ச்ச²தி ।
ததே³தத்³தி³வாऽதீ⁴யாநோ ராத்ரிக்ரு’தம் பாபம் நாஶயதி ।
நக்தமதீ⁴யாநோ தி³வஸக்ரு’தம் பாபம் நாஶயதி ।
ததே³தத்³வேதா³நாம் ரஹஸ்யம் । ததே³தது³பநிஷதா³ம் ரஹஸ்யம் ।
ஏதத³தீ⁴யாந:ஸர்வக்ரதுப²லம் லப⁴தே ।
ஶாந்திமேதி । மந:ஶுத்³தி⁴மேதி । ஸர்வதீர்த²ப²லம் லப⁴தே ।
ய ஏவம் வேத³ । தே³ஹப³ந்தா⁴த்³விமுச்யதே । இத்யேவோபநிஷத் ॥
॥ இதி த்³விதீய: க²ண்ட:³ ॥ (இதி ஸங்கர்ஷணோபநிஷத் ஸமாப்தா ॥)

ஹரி: ௐ தத்ஸத் ।
ௐ ப⁴த்³ரம் கர்ணேபி: ⁴ ஶ‍்ரு’ணுயாம தே³வா ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாம்ஸஸ்தநூபி⁴ர்வ்யஶேம தே³வஹிதம் யதா³யு: ।
ஸ்வஸ்தி ந இந்த்³ரோ வ்ரு’த்³த⁴ஶ்ரவா:ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோऽரிஷ்டநேமி:ஸ்வஸ்தி நோ ப்³ரு’ஹஸ்பதிர்த³தா⁴து ।

ௐ ஶாந்தி: ஶாந்தி: ஶாந்தி: ।
॥ இதி க்ரு’ஷ்ணோபநிஷத்ஸமாப்தா ॥

॥ பா⁴ரதீரமணமுக்²யப்ராணந்தர்க³த ஶ்ரீக்ரு’ஷ்ணார்பணமஸ்து ॥

The second khaNDa/chapter, the Sankarshanopanishat, is found in

Aprakashita/Unpublished Upanishad list.

It differs slightly as posted here perhaps modifications

as per the influence of sampradAyAs.

